
ԹԵՄԱ 5. ԱԶԱՏ ԱՆԿՈՒՄԸ ՈՐՊԵՍ ՀԱՎԱՍԱՐԱՉԱՓ ԱՐԱԳԱՑՈՂ 

ՇԱՐԺՄԱՆ ՏԵՍԱԿ (15 ժամ) 
 

 ԱԿՆԿԱԼՎՈՂ ՎԵՐՋՆԱՐԴՅՈՒՆՔՆԵՐ 

 

Թեմայի ուսումնասիրության արդյունքում սովորողը պետք է կարողանա. 

1. Թվարկել ազատ անկման պայմանները: 

2. Որոշել ուղղաձիգ նետված մարմնի դիրքը և արագությունը տարածության մեջ, 

ժամանակի կամայական պահին: 

3. Կիրառել ուղղագիծ հավասարաչափ փոփոխական շարժման 

օրինաչափությունները ազատ անկումն ուսումնասիրելիս: 

4. Բերել անկյան տակ և հորիզոնական ուղղությամբ նետված մարմինների 

շարժման օրինակներ: 

5. Ներկայացնել շարժումների անկախության սկզբունքը: 

6. Որոշել անկյան տակ և հորիզոնական ուղղությամբ նետված մարմնի դիրքն ու 

արագությունը ժամանակի ցանկացած պահին, շարժման հեռահարությունը, 

թռիչքի առավելագույն բարձրության կախվածությունը սկզբնական 

արագությունից և նետման անկյան մեծությունից: 

7. Պատկերել անկյան տակ և հորիզոնական ուղղությամբ նետված մարմինների 

շարժման հետագծի տեսքը, հիմնավորել, որ հետագիծը պարաբոլ է։ 

 

ԽԱՉՎՈՂ ՀԱՍԿԱՑՈՒԹՅՈՒՆՆԵՐ 

 Օրինաչափություններ 

 Պատճառ և հետևանք 

 

ԴԱՍ 44. ՄԱՐՄԻՆՆԵՐԻ ԱԶԱՏ ԱՆԿՈՒՄԸ։ ԱԶԱՏ ԱՆԿՄԱՆ ԱՐԱԳԱՑՈՒՄ 

 

44.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ 

դպրոցի 10-րդ դասարանի դասագիրք ընդհանուր և բնագիտամաթեմատիկական հոսքերի 

համար:մ Երևան, «Էդիթ Պրինտ», 2019, § 17 (էջ 57-58): 

 

44.2. Էլեկտրոնային աղբյուրներ 

http://esource.armedu.am/app/?subject=6&grade=4#72,24633 

http://esource.armedu.am/app/?subject=6&grade=4#72,24634 

44.3. Գնահատման խնդիր 

Գնահատել՝ որքան ժամանակում կդատարկվի ջրով լի լոգարանը: 

http://esource.armedu.am/app/?subject=6&grade=4#72,24633


2 
 

Լոգարանի մոտավոր ծավալը կարելի է որոշել 𝑉~𝐻𝑆 բանաձևով, որտեղ 𝐻-ը նրա 

բարձրությունն է, իսկ 𝑆-ը հիմքի մակերեսը: 𝑡 ժամանակում լոգարանից կարտահոսի 𝑠0𝑣̅t  

ծավալով ջուր, որտեղ 𝑠0-ն ջրի արտահոսման անցքի մակերեսն է, իսկ 𝑣̅-ն միջին 

արագությունը: Վերջինս կարելի է որոշել 𝑣̅~√2𝑔𝐻 բանաձևով: Քանի որ 𝑆𝐻~𝑠0𝑣̅t, ապա 

𝑡~
𝑆𝐻

√2𝑔𝐻𝑠0
: Ընդունելով  𝐻 = 0,5մ, 𝑆 = 1 մ2, 𝑠0 =10-3 մ2 կստանանք՝ 𝑡~3 րոպե: 

 

ԴԱՍ 45. ՈՒՂՂԱՁԻԳ ՆԵՏՎԱԾ ՄԱՐՄՆԻ ՇԱՐԺՈՒՄԸ 

 

45.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ 

դպրոցի 10-րդ դասարանի դասագիրք ընդհանուր և բնագիտամաթեմատիկական հոսքերի 

համար: Երևան, «Էդիթ Պրինտ», 2019, § 17 (էջ 58-59): 

 

ԴԱՍ 46. ԼԱԲՈՐԱՏՈՐ ԱՇԽԱՏԱՆՔՆԵՐ 3 

Ազատ անկման օրենքների ուսումնասիրություն 

 

ԴԱՍ 47. ԽՆԴԻՐՆԵՐԻ ԼՈՒԾՈՒՄ 

 

47.1. Ուսումնաօժանդակ ձեռնարկ 

Ալավերդյան Ռ., Մելիքյան Գ., Նինոյան Ժ., Պետրոսյան Ա., Ֆիզիկա. պետական ավարտական 

և միասնական քննությունների առաջադրանքների շտեմարան, մաս 1- 3։ 

 

ԴԱՍ 48. ԿՈՐԱԳԻԾ ՀԱՎԱՍԱՐԱՉԱՓ ԱՐԱԳԱՑՈՂ ՇԱՐԺՈՒՄ: ՀՈՐԻԶՈՆԱԿԱՆ 

ՈՒՂՂՈՒԹՅԱՄԲ ՆԵՏՎԱԾ ՄԱՐՄՆԻ ՇԱՐԺՈՒՄԸ 

 

48.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ 

դպրոցի 10-րդ դասարանի դասագիրք ընդհանուր և բնագիտամաթեմատիկական հոսքերի 

համար: Երևան, «Էդիթ Պրինտ», 2019, § 21 (էջ 71-74): 

 

48.2. ՑՈՒՑԱԴՐՈՒՄՆԵՐ 

(մեթոդական օգնություն ուսուցչին) 

 

Ֆիզիկայի դպրոցական դասընթացում ցուցադրումներն ունեն յուրահատուկ նպատակ-

ներ և իրականացման մեթոդներ: Ցուցադրման նպատակը պրոցեսների, երևույթների և դրանց 

կապերի ցուցադրումն ու բացահայտումն է: Դա իրականացվում է ամբողջ դասարանի համար: 

Ցուցադրումը նպաստում է հասկացության ձևավորմանը, ուսուցչի պատմածը դարձնում է 

առավել պատկերավոր և համոզիչ, խթանում է սովորողների հետաքրքրությունը: 

  Ցուցադրումը դասի օրգանական մասն է և կարող է կիրառվել տարբեր նպատակներով: 

Այն կարող է կիրառվել որևէ նյութի ներկայացման սկզբում՝ սովորողների ուշադրությունը 

սևեռելու, պրոբլեմային իրավիճակ ստեղծելու նպատակով, կարող է ուղեկցել նոր նյութի 

մատուցմանը՝ լուսաբանելով, հիմնավորելով ուսուցչի պատմածը: Ցուցադրումները կարող են 

օգտագործվել փորձարարական բնույթի խնդիրներ դնելիս, ինչպես նաև սովորողների 

հարցման և գնահատման ժամանակ: 

 Այս կամ այն ցուցադրման անհրաժեշտությունը պայմանավորված է տվյալ թեմայի 

դասավանդման մեթոդի ընտրությամբ: Ցուցադրումները չպետք է ծանրաբեռնեն դասը, դրանք 

պետք է լուսաբանեն ուսումնասիրվող նյութի հիմնական դրույթները, առաջադրեն պար-

զաբանման ենթակա հարցեր կամ հիմնավորեն առաջարկվող  լուծումները: Համարժեք 

ցուցադրումներից առավելությունը պետք է տալ նրանց, որոնք առավել արտահայտիչ են, 

հետաքրքրաշարժ, պարունակում են արդյունքի անսպասելիության տարր և պահանջում են 

համեմատաբար պարզ սարքավորումներ:  

Ցուցադրումները կարող են իրականացվել ոչ միայն անմիջականորեն, իրական սար-

քերի օգնությամբ, այլև համացանցային աղբյուրների օգտագործման միջոցով:  

Ցուցադրման ժամանակ ցանկալի է, որ ուսուցիչը պահպանի հետևյալ պահանջները.  

1) Սովորողները պետք է պատրաստ լինեն ընկալելու ցուցադրական փորձը: Դրա համար 

ուսուցիչը պետք է նախօրոք հստակ ձևակերպի խնդիրը և ցուցադրման նպատակը: 

2) Ցուցադրվող սարքը  պետք ունենա հնարավորինս պարզ կառուցվածք, որի գործո-

ղության սկզբունքը  պետք է մատչելի լինի սովորողին: 

3) Ցուցադրումը պետք է պարզ տեսանելի լինի բոլոր աշակերտներին, հակառակ դեպ-

քում այն չի ծառայի իր նպատակին: 

4) Ցուցադրման ընթացքի արագությունը պետք է համապատասխանի ուսուցչի բանավոր 

խոսքին և սովորողների ընկալման հնարավորություններին: Եթե երևույթն ընթանում 

է ավելի արագ, քան սովորողը հասցնում է ընկալել այն, ապա ցուցադրումը պետք է 

կրկնել: 

5) Դասը պլանավորելիս ուսուցիչը նախօրոք պետք է ստուգի սարքի աշխատանքի հու-

սալիությունը: Անհաջող ցուցադրումը կարող է ազդել ուսուցչի վարկանիշի վրա, 

հետևաբար, եթե դասապրոցեսի ընթացքում ինչ-որ փատճառով խափանվում է սարքի 

աշխատանքը, ապա պետք է գտնել դրա պատճառը և ցուցադրումը կրկնել հաջորդ 

դասին:  

 

ԴԱՍ 49. ԼԱԲՈՐԱՏՈՐ ԱՇԽԱՏԱՆՔ 4 

 

49.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ դպրոցի 

10-րդ դասարանի դասագիրք ընդհանուր և բնագիտամաթեմատիկական հոսքերի համար, 

Երևան, «Էդիթ Պրինտ», 2019, § 23 (էջ 76-77):  

49.2. Էլեկտրոնային աղբյուրներ 

http://esource.armedu.am/app/?subject=6&grade=4#72,24646 

 

ԴԱՍ 50. ԽՆԴԻՐՆԵՐԻ ԼՈՒԾՈՒՄ 

 

50.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ դպրոցի 

10-րդ դասարանի դասագիրք ընդհանուր և բնագիտամաթեմատիկական հոսքերի համար, 

Երևան, «Էդիթ Պրինտ», 2019, էջ 77-78: 

 

50.2. Ուսումնաօժանդակ ձեռնարկ 

Ալավերդյան Ռ., Մելիքյան Գ., Նինոյան Ժ., Պետրոսյան Ա., Ֆիզիկա. պետական ավարտական 

և միասնական քննությունների առաջադրանքների շտեմարան, մաս 1- 3։ Երևան, «Էդիթ 

Պրինտ», 2019: 

 

50.3. Խնդիրների լուծման օրինակներ 

 

1. Ուղղաթիռը 50 մ/վ արագությամբ թռչում է հորիզոնական ուղղությամբ՝ 500 մ բարձրու-

թյան վրա: Ուղղաթիռից հարկավոր է բեռը գցել 8 մ/վ արագությամբ ընդառաջ շարժվող 

նավի վրա: Նավից ի՞նչ հեռավորության վրա օդաչուն պետք է նետի բեռը: 

I եղանակ: Բեռի շարժման տևողությունը կարելի է որոշել h = gt2/2 բանա-

ձևից՝ t = 2h/g: Այդ ընթացքում հորիզոնական ուղղությամբ բեռի և նավի 

տեղափոխությունները (նկ. 70) կլինեն 𝑙1 = v0t = v0√2h/g և 𝑙2 = vt = v√2h/g, 

հետևաբար օդաչուն պետք է բեռը նետի նավից 𝑙 = 𝑙1 + 𝑙2 = (v0 + v)√2h/g ≈

586 m հորիզոնական հեռավորության վրա: 

 

 

 

 

 

 

II եղանակ: Նավի հետ կապված հաշվարկման համակարգում բեռը հորիզոնական ուղղու-

թյամբ շարժվում է v0 + v արագությամբ: Քանի որ շարժման տևողությունը՝ 𝑡 = √2h/g, ապա 

l = l1 + l2 = (v0 + v)√2h/g ≈ 586 մ: 

III եղանակ:  Խնդիրը կարելի է լուծել նաև կոորդինատային մեթոդով: Բեռի կոորդինատները 

(նկ. 63) ժամանակից կախված փոխվում են հետևյալ օրենքով՝ x1 = v0t, y1 = h − gt2/2, իսկ 

𝑣0 = 50 մ/վ 

ℎ = 500 մ 

𝑣 = 8 մ/վ 

𝑙−? 

Նկ. 70  

vሬԦ0 

x O  

y 

h 

𝑙1 𝑙2 

𝑣Ԧ 

http://esource.armedu.am/app/?subject=6&grade=4#72,24646

նավինը՝ x2 = 𝑙 − vt, y2 = 0: Հանդիպման պահին 𝑥1 = 𝑥2, 𝑦1 = 𝑦2, հետևաբար {
𝑙 − vt = v0t

h −
gt2

2
= 0

: 

Լուծելով հավասարումների համակարգը, կստանանք՝ l = (v0 + v)√2h/g ≈ 586 մ: 

 

2. Երկու մարմիններ հակառակ ուղղված v01 = 3 մ/վ և v02 = 4 մ/վ արագություններով 

միևնույն կետից նետվում են հորիզոնական ուղղությամբ: Որքա՞ն է այդ մարմինների 

հեռավորությունն այն պահին, երբ նրանց արագությունները դառնում են ուղղահայաց: 

Երբ արագությունները փոխուղղահայաց են, ապա նրանց սկալյար արտադրյալը զրո է՝  

vሬԦ1 ⋅ vሬԦ2 = v1xv2x + v1yv2y = 0: 

Հաշվի առնելով, որ v1x = v01, v1y = gt, v2x = v02, v2y = gt, կստանանք t = √v01v02/g: Այդ 

պահին մարմինների հեռավորությունը՝  

5,2
)(

)( 



g

tL
02010201

0201

vvvv
vv մ: 

3. Երկու պողպատե սալեր տեղադրված են իրարից 𝑎 = 2 սմ 

հեռավորության վրա (նկ. 71): v0 = 1 մ/վ արագությամբ 

շարժվող գնդիկն ընկնում է ճեղքի մեջ և մի քանի անգամ 

բախվելով պատերի հետ՝ հասնում է հատակին: Գնդիկի 

տրամագիծը 𝑑 = 0,6 սմ է: Ընդունել, որ բախման արդյուն-

քում գնդիկի արագության մոդուլը չի փոխվում, իսկ անկ-

ման անկյունը հավասար է անդրադարձման անկյանը: Բա-

խումների ժամանակն անտեսել: Քանի՞ անգամ է գնդիկը 

բախվում պատերին մինչև հատակին հասնելը: 

Բախման արդյունքում գնդիկի արագության հորիզոնական բա-

ղադրիչի մեծությունը չի փոխվում: Երկու բախումների միջև ընկած ժամանակը՝ 𝛥𝑡 = (𝑎 −

𝑑)/𝑣0: Անկման ժամանակը՝ 𝑡 = √2𝐻/𝑔: Բախումների թիվը՝ 𝑛 = [
𝑡

𝛥𝑡
] = [

𝑣0

𝑎−𝑑
√

2𝐻

𝑔
] = 20:  

 

4. Մեծ բարձրությունից բոլոր հնարավոր ուղղություններով, մոդուլով հավասար արա-

գություններով միաժամանակ նետում են գնդիկներ: Ի՞նչ է իրենից ներկայացնում 

գնդիկների գտնվելու երկրաչափական տեղերի բազմությունը ժամանակ  𝑡 պահին: 

Գնդիկներից յուրաքանչյուրի շարժումը նկարագրվում է  

{

x = v0 cos α ⋅ t

y = v0 sinα ⋅ t −
gt2

2

 

հավասարումներով, որտեղ 𝜶 -ն հորիզոնական ուղղության հետ մասնիկի սկզբնական 

արագության կազմած անկյունն է: Այս հավասարումից՝ x2 + (y + gt2/2)2 = v0
2t2, որտեղից 

հետևում է, որ գնդիկները գտնվում են v0t շառավղով գնդոլորտի վրա: 

 

Նկ. 71  

ԴԱՍ 51. ՁԵՎԱՎՈՐՈՂ ԳՆԱՀԱՏՈՒՄ 

 

51.1. Ձևավորող գնահատման թեստ 

 

1. Մարմինը դուրս է ընկնում a  արագացմամբ ուղղաձիգ դեպի վեր բարձրացող օդա-

պարիկից: Երկրի նկատմամբ ի՞նչ արագացմամբ կշարժվի մարմինը: Օդի դիմադրու-

թյունն անտեսել: 

1) ga   

2) ga   

3) a  

4) g  

 

2. Մարմինը 0h  բարձրությունից 0v  սկզբնական արագությամբ նետվել է ուղղաձիգ դեպի 

ներքև: Ո՞ր բանաձևով կարելի է որոշել մարմնի h բարձրությունը գետնից ժամանակի t 

պահին: Օդի դիմադրությունն անտեսել: 

1) h = h0 − v0t −
gt2

2                 
 

2)  h = h0 + v0t +
gt2

2
 

3) h = v0t +
gt2

2                  
 

4) h = h0 − v0t +
gt2

2
 

 

3. Ինչպե՞ս կփոխվեն ուղղաձիգ դեպի վեր նետված մարմնի թռիչքի առավելագույն բարձ-

րությունը և վերելքի ժամանակը, եթե նետման արագությունը մեծացնենք 2 անգամ: Օդի 

դիմադրությունն անտեսել:  

1) Բարձրությունը կմեծանա 4 անգամ, իսկ ժամանակը կփոքրանա 4 անգամ: 

2) Բարձրությունը կմեծանա 2 անգամ, իսկ ժամանակը կփոքրանա 2 անգամ: 

3) Բարձրությունը կմեծանա 4 անգամ, իսկ ժամանակը կմեծանա 2 անգամ: 

4) Բարձրությունը կմեծանա 2 անգամ, իսկ ժամանակը կփոքրանա 4 անգամ: 

 

4. Ի՞նչ մեծություններից է կախված h  բարձրությունից հորիզոնական ուղղությամբ 0v  

արագությամբ նետված մարմնի թռիչքի տևողությունը: Օդի դիմադրությունն անտեսել:  

1) 0v  
արագությունից և h  բարձրությունից  

2) 0v  արագությունից, h  բարձրությունից և ազատ անկման արագացումից  

3) h  բարձրությունից և ազատ անկման արագացումից 

4) միայն  0v  արագությունից 

5. Նկարում պատկերված են նույն կետից հորիզոնական ուղղու-

թյամբ նետված երկու մարմինների շարժման հետագծերը: Օդի 

դիմադրությունն անտեսվում է: Ո՞ր պնդումն է ճիշտ:  

Ա. Մարմինների շարժման ժամանակները հավասար են:  

Բ. Մարմինները շարժվում են միևնույն արագացմամբ:  

Գ. Մարմինների սկզբնական արագությունները հավասար են:        

1) միայն Ա-ն 

2) միայն Բ-ն 

3) Ա-ն և Բ-ն  

4) Բ-ն և Գ-ն 

 

6.  Հորիզոնական ուղղությամբ 0v  արագությամբ թռչող ուղղաթիռից ընկած բեռը գետին հա-

սավ t  ժամանակ անց: Ի՞նչ բարձրությամբ էր թռչում ուղղաթիռը: Օդի դիմադրությունն 

անտեսել:  

1) t0v                       

2) 
2

2gt
  

3) 
2

2gt
t 0v               

4) 
2g

v 20   

 

 

7. Որքա՞ն է h  բարձրությունից հորիզոնական ուղղությամբ 0v  արագությամբ նետված 

մարմնի թռիչքի հեռահարությունը: Օդի դիմադրությունն անտեսել: 

1) 
g

h2
0v

                    

 

2) 
0v

h2
 

3) 
2g

v 20  

                          

 

4) 
g

h2
 

 

8.  Ազատ ընկնող մարմինը գետին հասնելու պահին ուներ 30  մ/վ արագություն: Ի՞նչ 

բարձրությունից է այն ընկել: 

x 

y 

0 

9. Մարմինը նետված է ուղղաձիգ դեպի վեր՝ 30  մ/վ արագությամբ: Որքա՞ն ժամանակում 

այն կհասնի առավելագույն բարձրության: Օդի դիմադրությունն անտեսել:  

 

ԴԱՍ 52. ՀՈՐԻԶՈՆԻ ՆԿԱՏՄԱՄԲ ԱՆԿՅԱՆ ՏԱԿ ՆԵՏՎԱԾ ՄԱՐՄՆԻ ՇԱՐԺՈՒՄԸ 

 

52.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ 

դպրոցի 10-րդ դասարանի դասագիրք ընդհանուր և բնագիտամաթեմատիկական հոսքերի 

համար: Երևան, «Էդիթ Պրինտ», 2019, § 22 (էջ 74-77): 

 

52.2. Էլեկտրոնային աղբյուրներ 

https://phet.colorado.edu/sims/html/projectile-motion/latest/projectile-motion_en.html  

http://physics.bu.edu/~duffy/sims.html  

https://ophysics.com/k9.html  

http://esource.armedu.am/app/?subject=6&grade=4#72,24635 

 

52.3. ԴԱՍԻ ՊԼԱՆ 

 

Առարկան - Ֆիզիկա 

Դասարանը – 10-րդ Ուստարի – 2020-2021 Կիսամյակը – 1-ին 

Թեման ՀՈՐԻԶՈՆԻ ՆԿԱՏՄԱՄԲ ԱՆԿՅԱՆ ՏԱԿ ՆԵՏՎԱԾ 

ՄԱՐՄՆԻ ՇԱՐԺՈՒՄԸ 

Դասի նպատակը: 1․ Սովորողների մեջ ձևավորել բարդ շարժումներն 

ուսումնասիրելու նպատակով դրանք ավելի պարզ 

շարժումների բաժանելու և որպես դրանց 

հանրագումար դիտարկելու հմտություններ՝ 

հիմնվելով շարժումների անկախության սկզբունքի 

վրա։: 

2․ Նպաստել սովորողների մեջ մոդելավորելու, 

վերացարկելու, վերլուծելու և ընդհանրացումներ 

անելու կարողությունների զարգացմանը:  

3․ Նպաստել համագործակցելու և 

ինքնադրսևորվելու հմտությունների զարգացմանը:   

Վերջնարդյունքները: 

ՇՓ/ՄՇ/ԱՇ-4 - 

Մոդելավորել հորիզոնական 

ուղղությամբ կամ հորիզոնի նկատմամբ 

անկյան տակ նետված մարմնի շարժումը 

Արդյունքում սովորողը պետք է կարողանա՝ 

 Հիմնավորել մարմնի կոորդինատի, 

տեղափոխության և արագության կախումը 

հաշվարկման համակարգի ընտրությունից՝ բերելով 

համապատասխան օրինակներ իրական կյանքից,  

 ներկայացնել հորիզոնի նկատմամբ անկյան տակ 

նետված մարմնի տեղափոխության և արագության 

https://phet.colorado.edu/sims/html/projectile-motion/latest/projectile-motion_en.html
http://physics.bu.edu/~duffy/sims.html
https://ophysics.com/k9.html
http://esource.armedu.am/app/?subject=6&grade=4#72,24635

և ուսումնասիրել այն ֆիզիկական կամ 

վիրտուալ լաբորատորիայում:  

ՇՓ/ՄՇ/ԱՇ-4 - 

Ներկայացնել շարժումների 

անկախության սկզբունքը:  

բանաձևերը վեկտորական տեսքով, 

 ներկայացնել հորիզոնի նկատմամբ անկյան տակ 

նետված մարմնի տեղափոխության և արագության 

բանաձևերը սկալյար տեսքով՝ պրոյեկտելով 

համապատասխան վեկտորական 

հավասարումները հորիզոնական և ուղղաձիգ 

առանցքների վրա, 

 հաշվարկել անկյան տակ նետված մարմնի թռիչքի 

տևողությունը, առավելագույն բարձրությունը և 

հեռահարությունը՝ կիրառելով համապատասխան 

բանաձևերը, 

 կիրառելով տեղափոխությունների և 

արագությունների գումարման օրենքները։ 

Միջառարկայական կապերը: Երկրաչափություն - Կարողանա պրոյեկտել  

վեկտորները կոորդինատային առանցքների վրա, 

կիրառել կոսինուսների և սինուսների թեորեմները։   

Հանրահաշիվ- Կարողանա կատարել տառային 

արտահայտությունների ձևափոխություններ, լուծել 

քառակուսի հավասարումներ և հավասարումների 

համակարգեր։ 

Ռազմագիտություն- Կարողանա ներկայացնել նռնակի, 

փամփուշտի և արկի շարժման հետագծերը, 

բալիստիկա։ 

Ֆիզկուլտուրա- Կարողանա ներկայացնել 

բասկետբոլի, վոլեյբոլի և թենիսի գնդակների շարժման 

հետագծերը։ 

Անհրաժեշտ նյութեր, տեխնիկական 

միջոցներ: 

Դասագիրք, առաջադրանքների քարտեր, խնդրագրքեր, 

դիդակտիկ նութեր։ 

https://phet.colorado.edu/sims/html/projectile-

motion/latest/projectile-motion_en.html 

https://ophysics.com/k8.html 

https://ophysics.com/k10.html 

Ուսուցման մեթոդներ: Զրույց, մտագրոհ, ցուցադրում, քննարկում, 

աշխատանք դասագրքով, աշխատանք քարտերով, 

խնդիրների լուծում: 

ԴԱՍԻ ԸՆԹԱՑՔԸ 

Դասի փուլերը Փուլի խնդիրները Ուսուցչի 

գործողությունները 

Աշակերտի 

գործողությունները 

1. Կազմակեր-

պական մաս  

(4-5 րոպե) 

Նախապատրաստվել դա-

սին, ստուգել 

հաձնարարությունների 

կատարումը: 

Աշակերտների և ուսուցչի 

փոխադարձ ողջույն, 

բացակաների ամրա-

գրում: Ստուգում է 2-3 

սովորողների կատարած 

առաջադրանքները։ 

Պատասխանում են 

ուսուցչի հարցերին: 

Զույգերով ստուգում 

են միմյանց տնային 

աշխատանքները։ 

https://phet.colorado.edu/sims/html/projectile-motion/latest/projectile-motion_en.html
https://phet.colorado.edu/sims/html/projectile-motion/latest/projectile-motion_en.html
https://ophysics.com/k8.html

2. Հետաքրքրու-

թյան խթանում: 

 (3-4 րոպե) 

Վերհիշել և ամրապնդել 

նախորդ դասերին ուսում-

նասիրված հորիզոնական 

ուղղությամբ նետված 

մարմնի շարժման 

վերաբերյալ գիտելիքները, 

առաջացնել ավելի ընդ-

հանուր դեպքեր քննարկելու 

հետաքրքրություն: 

Հարց ու պատասխանի 

միջոցով քննարկում և 

վեր է հանում հորիզոնա-

կան ուղղությամբ նետ-

ված մարմնի շարժման 

հետագծի, թռիչքի տևո-

ղության, հեռահարու-

թյան վերաբերյալ գիտե-

լիքները։  

Պատասխանում են 

ուսուցչի հարցին, 

բերում են 

օրինակներ: 

 

3. Դասի թեմայի 

և նպատակի 

ձևակերպում: 

(2-3 րոպե) 

Քննարկման արդյունքներից 

բխեցնել դասի նպա-

տակները: 

Հիմնավորում է ավելի 

ընդհանուր դեպքեր դի-

տարկելու և դրանց 

ուսումնասիրության 

համար միասնական մե-

թոդներ գտնելու անհրա-

ժեշտությունը, ցուցադ-

րում է համապատաս-

խան տեսանյութեր։ 

Աշակերտները 

տետրում գրում են 

դասի թեման և 

նպատակը: 

4. Ուսումնա-

կան նյութի 

նախնական 

յուրացում: 

(13-15 րոպե) 

Ներկայացնել օդի դիմադ-

րության բացակայության 

դեպքում անկյան տակ 

նետված մարմնի շարժումը 

որպես հաստատուն արա-

գացմամբ շարժում, գրել 

արագության և տեղափո-

խության ժամանակից կախ-

վածության վեկտորական 

հավասարումները, կատա-

րել համապատասխան 

գծագրեր։  

Պրոյեկտելով տեղափոխու-

թյան վեկտորական հավա-

սարումը կոորդինատային 

առանցքների վրա և ար-

տաքսելով ժամանակը, 

ստանալ հետագծի հավա-

սարումը և կատարել 

եզրակացություն հետագծի 

տեսքի մասին։ 

Արտածել արագություն-

ների, թռիչքի ժամանակի, 

անկման տևողության, 

առավելագույն բարձրու-

թյան և հեռահարության 

Սովորողների ուժերով 

իրականացնում է դասի 

տվյալ փուլի խնդիրների 

լուծմանն ուղղված 

քայերը, խրախուսում 

մաթեմատիկական 

հմտությունների 

կիրառությունը և առա-

վելագույն մասնակցու-

թյունը։ 

Սովորողներին առա-

ջարկում է բերել իրական 

կյանքից օրինակներ անկ-

յան տակ նետված մար-

մինների շարժումների 

վերաբերյալ։ 

Սովորողները 

տետրում գրում են 

անկյան տակ 

նետված մարմնի 

տեղափոխության և 

արագության 

բանաձևերը 

վեկտորական և 

սկալյար տեսքով, 

կատարում են 

համապատասխան 

գծագրեր։ 

Վերլուծում են 

իրական կյանքում 

անկյան տակ 

նետված մարմինների 

շարժումներ։ 

բանաձևերը, հիմնավորել, 

որ առավելագույն հեռա-

հարությունը կստացվի 450 

անկյան դեպքում։ 

Հիմնավորել, որ վերելքն ու 

վայրեջքը համաչափ են և 

ունեն նույն տևողությունը։ 

5. Ըմբռնման, 

իմաստավոր-

ման փուլ: 

(12 րոպե) 

Ձևավորել ձեռք բերած 

տեսական գիտելիքները 

կոնկրետ իրավիճակներում 

կիրառելու կարողություն-

ներ:  

Զարգացնել վերլուծելու և 

համադրելու հմտություն-

ները։ 

Նպաստել թիմում աշխա-

տելու, համագործակցելու  

կարողությունների 

զարգացմանը: 

Առաջարկում է քննարկել 

միևնույն սկզբնական 

արագությամբ տարբեր 

անկյունների տակ նետ-

ված մարմինների շարժ-

ման հետագծերի տեսքը, 

բացահայտել, թե ի՞նչ 

պայմանի դեպքում 

հեռահարությունը կլինի 

նույնը։ 

Ուղղորդում է  աշակերտ-

ներին, տալիս համապա-

տասխան խորհուրդներ: 

Ւնքնուրույն կամ 

ուսուցչի 

ուղղորդմամբ 

եզրակացնում են, որ 

տարբեր 

անկյունների տակ 

նետված մարմինների 

հեռահարությունը 

կլինի նույնը, եթե 

նետման 

անկյունների 

գումարը 900 է։ 

6. Տնային հանձ-

նարարություն 

(2-3 րոպե) 

Ներկայացնել տնային առա-

ջադրանքը: 

Հանձնարարում է տանն 

ուսումնասիրել 

դասագրքի 22-րդ պա-

րագրաֆը, պատասխա-

նել պարագրաֆի վերջում 

բերված հարցերին: 

Շտեմարանից (Պետական 

ավարտական և միաս-

նական քննությունների 

առաջադրանքներ, մաս 1-

ին) 97-103-րդ բազմակի 

ընտրությամբ հարցերը, 

160, 161, 188-րդ 

խնդիրները։ 

Գրի են առնում 

առաջադրանքները: 

7. Անդրադարձ: 

(2-3 րոպե) 

Ամփոփել դասը՝ վերլու-

ծելով և գնահատելով 

կատարված աշխատանքը: 

Սովորողներին առաջար-

կում է քննարկել հետևյալ 

հարցերը. 

- Ինչքանո՞վ է արդիական 

տվյալ շարժման ուսում-

նասիրությունը: 

- Հասա՞նք արդյոք դասի 

սկզբում ձևակերպված 

նպատակին: 

- Հնարավո՞ր է այս 

թեման լիարժեք 

յուրացնել առանց խորը 

մաթեմատիկական 

գիտելիքների։ 

Պատասխանում են 

տրվող հարցերին, 

ներկայացնում 

հիմնավորումներ:  

 

 

ԴԱՍ 53. ԼԱԲՈՐԱՏՈՐ ԱՇԽԱՏԱՆՔՆԵՐ 5 

 

ՀՈՐԻԶՈՆԻ ՆԿԱՏՄԱՄԲ ԱՆԿՅԱՆ ՏԱԿ ՆԵՏՎԱԾ ՄԱՐՄՆԻ ԹՌԻՉՔԻ ՀԵՌԱՀԱՍՈՒԹՅԱՆ 

ԿԱԽՈՒՄԸ ՆԵՏՄԱՆ ԱՆԿՅՈՒՆԻՑ 

 

ԴԱՍ 54. ԽՆԴԻՐՆԵՐԻ ԼՈՒԾՈՒՄ 

 

54.1. Խնդիր գնահատում 

 

1. Գնահատել՝ մարզիկը որքանո՞վ ավելի հեռու կնետի գունդը, եթե այն նետի ոչ թե 

կանգնած տեղից, այլ թափավազքի ընթացքում:  

Առանց թափավազքի նետելիս գնդի թռիչքի հեռահասությունը՝ 𝑙~𝑣0
2/𝑔: Ընդունելով, որ 

թափավազքի շնորհիվ գնդի արագության հորիզոնական բաղադրիչը ավելանում է 𝑣-ով, իսկ 

ուղղձիգ բաղադրիչը չի փոխվում (հետևաբար չի փոոխվում նաև թռիչքի տևողությունը), 𝛼 =

450-ի դեպքում կստանանք  

t~2v0sinα/g = √2v0/g: 

Թռիչքի հեռահարության փոփոխությունը՝  

∆l~vt = √2l/gv: 

Ընդունելով v = 10 մ/վ,  l = 50 մ, կստանանք ∆l ≈ 30 մ: 

 

54.2. Միջառարկայական կապի խնդիրներ 

2. Հեռացատկի աշխարհի ռեկորդը (Մայք Պաուել) 8 մ 95 սմ է: Գնահատե՛ք մարզիկի 

արագությունը հրման պահին՝ ընդունելով, որ այն հորիզոնի նկատմամբ կազմում է 

200 անկյուն: Օդի դիմադրությունն անտեսե՛ք: 

Հորիզոնի նկատմամբ 𝛼 անկյան տակ 𝑣0 արագությամբ նետված մարմնի շարժման հեռահա-

սությունը՝ 
sin 2

l
g




2
0v : Այս բանաձևից՝ մարզիկի սկզբնական արագության համար կստա-

նանք՝ 
sin 2

g
11,7

l


 0v  մ/վ: Համեմատության համար նշենք, որ 100 մ վազքատարածու-

թյունում աշխարհի ռեկորդի դեպքում մարզիկի միջին արագությունը 10,4 մ/վ է: 

 

 

3. Մեխիկոյում բարձրացատկորդը ցույց տվեց 2 մ 27 սմ արդյուք, իսկ Մուրմանսկում՝ 2 մ 

26 սմ: Կարելի՞ է պնդել, որ նա վատացրեց իր արդյունքը, եթե Մեխիկոյում ազատ 

անկման արագացումը 9, 786 մ/վ2 է, իսկ Մուրմանսկում՝ 9,826 մ/վ2: 

Անտեսելով օդի դիմադրությունը՝ մարզիկի թռիչքի բարձրությունը կարելի է որոշել ℎ =
𝑣⊥

2

2𝑔
 

բանաձևով, որտեղ 𝑣⊥-ը գետնից պոկվելու պահին մարզիկի արագության ուղղաձիգ բաղադ-

րիչն է: Նշված բանաձևից հետևում է, որ մնացած այլ հավասար պայմանների դեպքում թռիչքի 

բարձրությունը հակադարձ համեմատական է ազատ անկման արագացմանը: Քանի որ 

Մեխիկոյում և Մուրմանսկում 𝑔 -ն տարբեր է, ապա միևնույն 𝑣⊥-ի դեպքում տարբեր պետք է 

լինեն նաև թռիչքի բարձրությունները: Մեխիկոյում՝ ℎ1 =
𝑣⊥

2

2𝑔1
: Մուրմանսկում միևնույն 𝑣⊥-ով 

թռչելիս բարձրությունը պետք է լինի ℎ2 =
𝑣⊥

2

2𝑔2
=

2𝑔1ℎ1

2𝑔2
=

𝑔1ℎ1

𝑔2
= 2,26 մ: 

Այսպիսով, կարելի է պնդել, որ մարզիկի մարզավիճակը չի վատացել, իսկ արդյունքների 

տարբերությունը պայմանավորված է ազատ անկման արագացման արժեքի փոփոխությամբ: 

 

4. Հայտնի է, որ օդի դիմադրությունն անտեսելիս տրված սկզբնական արագության դեպ-

քում մարմնի թռիչքի հեռահասությունն առավելագույնն է, երբ այն նետում են հորիզոնի 

նկատմամբ 450 անկյան տակ: Ճի՞շտ է արդյոք այս պնդումը, երբ մարմինը նետում են 

որոշակի բարձրությունից, օրինակ՝ մարզիկը հրում է գունդը, հրանոթը կրակում է բլրի 

գագաթից: 

Դիցուք, մարմինը ℎ0 բարձրությունից vሬԦ0 սկզբնական արագությամբ նետում են հորիզոնի 

նկատմամբ α անկյան տակ: Մարմնի շարժման rԦ = rԦ0 + vሬԦ0t +
gሬԦt2

2
 հավասարումը պրոյեկտելով 

հորիզոնական և ուղղաձիգ առանցքների վրա, կստանանք՝  

                                         x = v0 cos α ⋅ t,                             (1)                   

                                         y = y0 + v0 sin α ⋅ t −
gt2

2
:           (2) 

Հաշվի առնելով, որ անկման պահին և այս հավասարումներից արտաքսելով t-ն՝ կստանանք  

tg2α −
2v0

2

gL2 tgα − v0
2 2v0

2h0

gL2 + 1 = 0:   (3) 

tgα -ի նկատմամբ (3) քառակուսի հավասարումը լուծում ունի, եթե նրա տարբերիչը մեծ կամ 

հավասար է զրոյի: Այս պայմանից կստանանք L ≤
v

g
√v0

2 + 2gh0, որտեղից՝  

max 02L gh 
2
0

v
v

g
:           (4) 

Հաշվի առնելով (4) հավասարումը` (3)-ից կստանանք այն անկյունը, որի դեպքում թռիչքի 

հեռահասությունը առավելագույնն է. 

tgα =
1

√1+2gh0/v0
2
:           (5)  

Մասնավոր դեպքում, երբ ℎ0 = 0, (5)-ից ստանում ենք հայտնի 𝛼 = 450 արդյունքը: ℎ0-ի 

մեծացմանը զուգընթաց՝ առավել գերադասելի են դառնում 450-ից փոքր անկյունները: Օրինակ, 

երբ տղան ℎ0 = 20 մ բարձրությամբ զառիթափ ափից քարը նետում է գետը, թռիչքի 

առավելագույն հեռավորությունը կլինի 𝛼 ≈ 300 դեպքում: Մեկ այլ դեպքում, երբ 1,8 մ հասակով 

մարզիկը 3 մ/վ արագությամբ հրում է գունդը, առավելագույն հեռահասությունը կլինի 𝛼 ≈ 230 

դեպքում: 

 

ԴԱՍ 55. ԽՆԴԻՐՆԵՐԻ ԼՈՒԾՈՒՄ 

 

55.1. Ուսումնաօժանդակ ձեռնարկ 

Ալավերդյան Ռ., Մելիքյան Գ., Նինոյան Ժ., Պետրոսյան Ա., Ֆիզիկա. պետական ավարտական 

և միասնական քննությունների առաջադրանքների շտեմարան, մաս 1- 3։ Երևան, «Էդիթ 

Պրինտ», 2019: 

 

ԴԱՍ 56. ԹԵՄԱՅԻ ԱՄՓՈՓՈՒՄ 

56.1. Թեմայի ամփոփիչ պաստառ 

Առանց սկզբնական արագության ազատ 

անկում 

Ուղղաձիգ դեպի վեր նետված մարմնի շարժումը 

Երկրամերձ  

տիրույթում, երբ  

𝐻 << 𝑅, 

constg 


: 

Կինեմատիկական հավասարումները` 

          vሬԦ = vሬԦ0 + gሬԦt,     

rԦ = rԦ0 + vሬԦ0t +
gሬԦt2

2
,     𝑦 =

gt2

2
,    vy = gt:     

Շարժման տևողությունը`   t0 = √
2H

g
 

Առավելագույն արագությունը`  

vmax = √2gH: 

 

Երկրամերձ տիրույթում, երբ  

𝐻 << 𝑅,  

𝑔Ԧ = 𝑐𝑜𝑛𝑠𝑡: 

Կինեմատիկական 

հավասարումները` 

y = v0t −
gt2

2
,  

vy = v0 − gt 

Շարժման առավելագույն 

բարձրությունը` H =
v0

2

2g
: Շարժման տևողությունը`  

t0 =
2v0

g
: 

Մեծ արագությունների դեպքում, երբ 𝐻~𝑅,  

𝑔Ԧ ≠ 𝑐𝑜𝑛𝑠𝑡: Երկրորդ տիեզերական արագությունը` 

vII = √2gR = √2vI = 11,2կմ/վ: 

Հորիզոնական ուղղությամբ նետված 

մարմնի շարժումը 

Հորիզոնի նկատմամբ անկյան տակ նետված մարմնի 

շարժումը 

  Շարժման հավասարումները`  

x = v0t,       y = H −
gt2

2
 

vx = v0,       vy = −gt 

Հետագծի հավասարումը`    

         2

2
x

g
Hy

2
0v

 :  

Ակնթարթային արագությունը` 

2)(gt 2
0vv ,    

0v

gt
tg                               

Շարժման հավասարումները` 

       

 

 

 

 

 

Հետագծի հավասարումը`     

 

 

 

costx 0v  

 

 
 

 

 

 

  

𝑔Ԧ = 𝑐𝑜𝑛𝑠𝑡 

2
sin

2
gt

ty  0v  

2

2
cos2

x
g

xtgy



2
0v

  

cos0x vv   

gt sin0y vv  

 Թռիչքի տևողությունը` t0 = √
2H

g
   Թռիչքի 

հեռահարությունը`  l = v0√
2H

g
   

Մեծ արագությունների դեպքում constg 


 

Առաջին տիեզերական 

արագությունը` vI =

√
gR2

R+H
 

Երբ  H << R, vI = √gR ≈

8 կմ/վ: 

Թռիչքի տևողությունը` t0 =
2v0 sin α

g
: 

Թռիչքի առավելագույն բարձրությունը` 

g
h

2

sin
2

max


2
0v : 

Թռիչքի հեռահարությունը`  𝑙 =
v0

2 sin 2α

g
: 

Երբ  α = 450,  l =
v0

2

g
: 

 

Ուղղագիծ Կորագիծ 

Ուղղագիծ հավասարաչափ 

𝑎Ԧ = 0 

vሬԦ = const 

𝑠Ԧ = vሬԦ𝑡 

𝑟Ԧ = 𝑟0ሬሬሬԦ + vሬԦ𝑡 

𝑥 = 𝑥0 + vx𝑡 

Շրջանագծային 

հավասարաչափ 

v = const 

𝑎𝑛 =
v2

𝑟
=

4𝜋2𝑟

𝑇2
= 4𝜋2𝑛2𝑟 

𝜑 = 𝜑0 + 𝜔𝑡 

𝑙 = 𝑙 + v𝑡 

𝑎Ԧ = 𝑐𝑜𝑛𝑠𝑡 

vሬԦ = 𝑣0ሬሬሬሬԦ+𝑎Ԧt 

𝑠Ԧ = v0ሬሬሬሬԦ𝑡 +
𝑎Ԧ𝑡2

2
 

𝑟Ԧ = 𝑟0ሬሬሬԦ + v0ሬሬሬሬԦ𝑡 +
𝑎Ԧ𝑡2

2
 

𝑥 = 𝑥0 + v0x𝑡 +
𝑎𝑥𝑡2

2
 

𝑎Ԧ = 𝑔Ԧ = 𝑐𝑜𝑛𝑠𝑡 

vሬԦ = 𝑣0ሬሬሬሬԦ+𝑔Ԧt,  

𝑠Ԧ = v0ሬሬሬሬԦ𝑡 +
𝑔Ԧ𝑡2

2
 

𝑟Ԧ = 𝑟0ሬሬሬԦ + v0ሬሬሬሬԦ𝑡 +
𝑔Ԧ𝑡2

2
 

𝑥 = 𝑥0 + v0𝑐𝑜𝑠𝛼 ∙ 𝑡 

𝑥 = 𝑥 + v 𝑠𝑖𝑛𝛼 ∙ 𝑡 −
𝑔𝑡2

 

ՄԵԽԱՆԻԿԱԿԱՆ ՇԱՐԺՈՒՄ 

56.2. Թեմայի յուրացումը ստուգող ամփոփիչ հարցեր և առաջադրանքներ 

1. Ո՞ր շարժումն են անվանում ազատ անկում: 

2. Գրեք առանց սկզբնական արագության ազատ անկում կատարող մարմնի շարժման 

կինեմատիկական հավասարումները: 

3. Գրեք ուղղաձիգ դեպի վեր նետված մարմնի շարժման կինեմատիկական 

հավասարումները: 

4. Գրեք հորիզոնական ուղղությամբ նետված մարմնի շարժման տևողության, 

հեռահարության, անկման պահին ունեցած արագության բանաձևերը: 

5. Ի՞նչ տեսք ունի հորիզոնական ուղղությամբ նետված մարմնի շարժման հետագիծը: 

6. Ինչպե՞ս են փոխվում հորիզոնի նկատմամբ անկյան տակ նետված մարմնի 

արագության հորիզոնական և ուղղաձիգ բաղադրիչները: 

7. Գրեք հորիզոնի նկատմամբ անկյան տակ նետված մարմնի շարժման տևողության, 

հեռահարության, անկման պահին ունեցած արագության բանաձևերը: 

8. Ի՞նչ տեսք ունի հորիզոնի նկատմամբ անկյան տակ նետված մարմնի շարժման 

հետագիծը: 

 

ԴԱՍ 57. ԹԵՄԱՏԻԿ ԳՐԱՎՈՐ ԱՇԽԱՏԱՆՔ 4  

 

57.1. ԹԵՄԱՏԻԿ ԱՄՓՈՓԻՉ ԹԵՍՏ 

 

1. Դեպի ներքև ուղղված 𝒂 արագացմամբ իջնող ուղղաթիռից դուրս ընկած մարմինը Երկրի 

նկատմամբ ի՞նչ արագացմամբ կշարունակի իր շարժումը: Օդի դիմադրությունն 

անտեսել: (1 միավոր) 

1) 𝑎 + 𝑔  

2) 𝑎 − 𝑔  

3) 𝑎  

4) 𝑔      

 

2. Ի՞նչ մեծություններից է կախված 𝒉 բարձրությունից հորիզոբական ուղղությամբ  𝒗𝟎 

արագությամբ նետված մարմնի թռիչքի տևողությունը: Օդի դիմադրությունն անտեսել: (1 

միավոր) 

1) 𝑣0 արագությունից և ℎ բարձրությունից 

2) 𝑣0 արագությունից, ℎ բարձրությունից և ազատ անկման արագացումից 

3) ℎ բարձրությունից և ազատ անկման արագացումից 

4) միայն 𝑣0 արագությունից  

3. Ինչպե՞ս կփոխվի h  բարձրությունից հորիզոնական ուղղությամբ նետված մարմնի թռիչ-

քի տևողությունը, եթե սկզբնական արագությունը մեծանա 2 անգամ: Օդի դիմադրու-

թյունն անտեսել: (1 միավոր) 

1) կմեծանա 2 անգամ 

2) կփոքրանա 2 անգամ 

3) կփոքրանա 4 անգամ 

4) չի փոխվի  

 

4. Ի՞նչ հետագծով է շարժվում հորիզոնի նկատմամբ անկյան տակ նետված մարմինը: Օդի 

դիմադրությունն անտեսել: (1 միավոր) 

1) շրջանագծային աղեղով 

2) պարաբոլով 

3) ուղիղ գծով 

4) հիպերբոլով 

 

5. Հորիզոնի նկատմամբ ի՞նչ անկյան տակ պետք է նետել մարմինը, որպեսզի նրա թռիչքի 

հեռահասությունը լինի առավելագույնը: Օդի դիմադրությունն անտեսել: (1 միավոր) 

1) 300 

2) 450 

3) 600 

4) 900 

 

6. Հորիզոնի նկատմամբ անկյան տակ նետված մարմնի սկզբնական արագոթյունը 𝒗 է, իսկ 

առավելագույն արագությունը՝ 𝟐𝒗: Ի՞նչ անկյան տակ է նետված մարմինը: Օդի 

դիմադրությունն անտեսել: (1 միավոր) 

1) 300 

2) 450 

3) 600 

4) 900 

 

7. Ինչպե՞ս կփոխվի հորիզոնի նկատմամբ անկյան տակ նետված մարմնի թռիչքի 

հեռահասությունը, եթե մարմնի սկզբնական արագությունը մեծանա 2 անգամ: Օդի 

դիմադրությունն անտեսել: (1 միավոր) 

1) կմեծանա 2 անգամ 

2) կփոքրանա 2 անգամ 

3) կմեծանա 4 անգամ 

4) կփոքրանա 4 անգամ  

8. Մարմինը 𝒗 արագությամբ նետել են հորիզոնի նկատմամբ 𝜶 անկյան տակ: Օդի 

դիմադրութունն անտեսել: Հաստատե՛ք կամ ժխտե՛ք հետևյալ պնդումները: (4 միավոր) 

Պնդումը Այո Ոչ 

Վերելքի ժամանակը հավասար է վայրէջքի ժամանակին   

Թռիչքի տևողությունը՝ t0 = 2v0sinα/g   

Թռիչքի առավելագույն բարձրությունը՝ hmax = v0
2sin2α/g   

Առավելագույն բարձրության վրա մարմնի արագութունը 

𝑣0𝑐𝑜𝑠𝛼 է: 

  

 

9. Առանց սկզբնական արագության ազատ ընկնող մարմինը գետնին հասնելու պահին 

ունի 30 մ/վ արագություն: Ի՞նչ բարձրությունից է այն ընկել: (1 միավոր) 

 

10. Մարմինը նետում են ուղղաձիգ դեպի վեր 30 մ/վ արագությամբ: Որքա՞ն ժամանակում 

մարմինը կհասնի առավելագույն բարձրության: Որքա՞ն է վերելքի ժամանակը: Օդի 

դիմադրությունն անտեսել: (2 միավոր) 

 

11. Մարմինը նետված է հորիզոնի նկատմամբ 300 անկյան տակ՝ 20 մ/վ արագությամբ: 

Որքա՞ն է մարմնի թռիչքի տևողությունը: Որքա՞ն է թռիչքի առավելագույն 

բարձրությունը: Օդի դիմադրությունն անտեսել: (2 միավոր) 

 

12. Ուղղաձիգ դեպի վեր նետված գնդիկը 15 մ բարձրությամբ A կետով անցնում է երկու 

անգամ (վերելքի և վայրէջքի ժամանակ) ∆𝒕 = 𝟐 վ ընդմիջումով: Օդի դիմադրությունն 

անտեսել: (4 միավոր) 

1) Որքա՞ն է գնդիկի արագության մոդուլը կետում 

2) Որքա՞ն է գնդիկի սկզբնական արագությունը: 

3) Որքա՞ն է գնդիկի առավելագույն բարձրությունը: 

4) Որքա՞ն է գնդիկի շարժման ամբողջ ժամանակը: 

 

ԳՆԱՀԱՏՄԱՆ ՍԱՆԴՂԱԿ 

 

Միավոր 1-2 3-4 5-6 7-8 9-10 11-12 13-14 15-16 17-18 19-20 

Գնահատական 1 2 3 4 5 6 7 8 9 10 

 

 

ԴԱՍ 58. ԱՇԽԱՏԱՆՔԻ ՎԵՐԼՈՒԾՈՒԹՅՈՒՆ 

Դասի ընթացքում ուսուցիչը վերլուծում է յուրաքանչյուր սովորողի կատարած աշխա-

տանքը, վեր է հանվում թույլ տրված սխալները, ներկայացնում է բոլոր խնդիրների ճիշտ լու-

ծումները, պատասխանում է սովորողների հարցերին, անհրաժեշտության դեպքում հիմնա-

վորում է իր նշանակած գնահատականների հավաստիությունը:  

 

 

 


